හරිත ගොඩනැගිලි ඉදිකිරීම් සම්බන්ධ උපදෙස් පත්‍රිකාව
පළමු අදියර - හරිත ගොඩනැගිල්ලක් ඉදිකිරීම සඳහා ලියාපදිංචි වීම
රාජ්‍ය අංශයේ ගොඩනැඟිල්ලක් සඳහා අදාළ  ගොඩනැඟිල්ල නාගරික සංවර්ධන අධිකාරියේ සැලසුම් රෙගුලාසි හා කලාපීකරණ සැලැස්මට අනුකූල වන බවට නාගරික සංවර්ධන අධිකාරියේ ප්‍රධාන කාර්යාලයෙන්/ අදාළ උප කාර්යාල වලින් මූලික සැලසුම් නිරාකරණයක් (PPC approval) ලබාගත යුතු අතර ඒ සඳහා යොමුකළයුතු මූලික සැලසුම් නිරාකරණ අයදුම්පතට සමගාමීව නාගරික සංවර්ධන අධිකාරියේ පරිසර හා  භූ දර්ශන අංශයෙන් ගොඩනැඟිල්ල සඳහා  හරිත මට්ටම ලබා ගැනීමට ලියාපදිංචි විය යුතුය.
මූලික සැලසුම් නිරාකරණය (PPC approval) ලබාගැනීම සඳහා ඉදිකිරීමට නියමිත ගොඩනැඟිල්ල  හරිත ගොඩනැඟිලි  සහතිකකරණය සඳහා ලියාපදිංචිකර අංකයක් ලබාගෙන තිබීම අනිවාර්‍යය වේ.
ලියාපදිංචි වීමට අවශ්‍ය දෑ :
· නාගරික සංවර්ධන අධිකාරියේ පරිසර හා භූ දර්ශන අංශයෙන්/ අදාළ උප කාර්යාල වලින් හෝ නාගරික සංවර්ධන අධිකාරියේ වෙබ් අඩවියෙන් මේ සඳහා ලියාපදිංචි වීමේ අයදුම් පත්‍රයක් ලබා ගත යුතුය. 
· සම්පූර්ණ කරන ලද අයදුම් පත්‍රය සමඟ ගොඩනැඟිල්ල ඉදිකරනු ලබන භූමියේ මිනින්දෝරු සැලැස්මේ පිටපතක් අමුණා එවිය යුතුය. 
· මේ සඳහා පෙරසැරි ගාස්තු වශයෙන් රු.5,000.00ක මුදලක් සහ අදාළ බදු මුදල් NBT + VAT  ගෙවිය යුතුය.
· එහිදී එම නව ගොඩනැගිල්ල වෙනුවෙන් ලියාපදිංචි අංකයක් ලබා දෙන අතර, හරිත ගොඩනැගිලි ප්‍රමිති මට්ටම් ඇගයීමේ ක්‍රියාවලිය අඩංගු ග්‍රන්ථයක් ලබා දේ.
· අදාළ ස්ථාන පරීක්‍ෂාව සඳහා ප්‍රවාහන පහසුකම් අයදුම්කරු විසින් සැපයීම නොකරන්නේ නම් ස්ථාන පරීක්‍ෂාව සඳහා වැය වන ප්‍රවාහන වියදම් ගෙවිය යුතුය. (සෙත්සිරිපාය පරිශ්‍රයේ සිට අදාළ ගොඩනැඟිල්ල යෝජිත ඉඩම දක්වා යාමට සහ ඒමට එක් කිලෝමීටරයක් වෙනුවෙන් රු.35.00 බැගින් අය කරනු ලැබේ). 
· ක්ෂේත්‍ර පරීක්‍ෂාවෙන් අනතුරුව අදාළ භූමිය නිරීක්‍ෂණය කළ තාක්‍ෂණික කමිටුවේ නිලධාරීන් විසින් ඒ පිළිබඳ වාර්තාවක් අයදුම්කරු වෙත ලබා දෙනු ලැබේ. 
දෙවන අදියර - සැලසුම් ඇගයීම (සංවර්ධන බලපත්‍ර ලබා ගැනීමේ අදියරට සමගාමීව)
· මෙම අදියරේදී මූලිකවම සිදුවන්නේ ගොඩනැගිල්ල වෙනුවෙන් සැකසූ සැලසුම් ඇගයීමට ලක් කිරීමයි. 
· සැලසුම් නිර්මාණය කිරීමේ මූලික අදියරේ සිටම හරිත ගොඩනැඟිලි ඉදිකිරීම සම්බන්ධයෙන් පළපුරුදු උපදේශකවරයෙකුගේ සහයෝගය අයදුම්කරු විසින් ලබා ගත යුතුය. 
· මේ සඳහාත් අයදුම් පත්‍රයක් නාගරික සංවර්ධන අධිකාරියේ ප්‍රධාන කාර්යාලයේ පරිසර හා භූ දර්ශන අංශයෙන්/උප කාර්යාල වලින් හෝ නාගරික සංවර්ධන අධිකාරියේ වෙබ් අඩවියෙන් ලබා ගත යුතුය.
· මේ සඳහා පළමු අදියරේදී ලබාදුන් හරිත ප්‍රමිති මට්ටම් ඇගයීමේ ක්‍රියාවලිය අඩංගු ග්‍රන්ථයේ DA කොටසේ ඉල්ලුම් කර ඇති ලේඛන / සැලසුම් අදාල ගාස්තු සමග නාගරික සංවර්ධන අධිකාරියේ පරිසර හා භූ දර්ශන අංශය වෙත ලබා දිය යුතුය.
· මෙම සැලසුම් හරිත තාක්‍ෂණික කමිටුවේ ඇගයීමෙන් හා විද්වත් කමිටුවේ අධීක්‍ෂණයෙන් අනතුරුව එම ගොඩනැඟිල්ල සඳහා ලබා දිය හැකි ලකුණු මට්ටම නිකුත් කෙරේ. 
තෙවන අදියර - ඉදිකිරීම් නිරීක්‍ෂණය
· ගොඩනැඟිල්ල ඉදිකිරීම ආරම්භ කරනු ලබන  බව ලිඛිතව නාගරික සංවර්ධන අධිකාරියේ පරිසර හා  භූ දර්ශන අංශය වෙත දැන්විය යුතුය. 
· ගොඩනැඟිල්ල ඉදිවන අතරතුර නාගරික සංවර්ධන අධිකාරියේ තාක්‍ෂණික කමිටුව මගින් අවම වශයෙන් තෙවරක් ඉදිකිරීම් නිරීක්‍ෂණය සඳහා පැමිණෙනු ඇත. 
හතරවන අදියර - නිරවද්‍යතා ඇගයීම 
· මේ සඳහාත් නාගරික සංවර්ධන අධිකාරියේ ප්‍රධාන කාර්යාලයේ පරිසර හා භූ දර්ශන අංශයෙන්/උප කාර්යාල වලින් හෝ නාගරික සංවර්ධන අධිකාරියේ වෙබ් අඩවියෙන් ලබාගත් අයදුම් පත්‍රයක් සම්පූර්ණ කර හරිත ප්‍රමිති මට්ටම් ඇගයීමේ  ක්‍රියාවලිය අඩංගු ග්‍රන්ථයේ CVA කොටසේ ඉල්ලුම් කර ඇති ලිපිලේඛන සමග නාගරික සංවර්ධන අධිකාරියේ ප්‍රධාන කාර්යාලයේ පරිසර හා        භූ දර්ශන අංශයට ලබා දිය යුතුය.
· මෙම සැලසුම් තාක්‍ෂණික කමිටුවේ ඇගයීමෙන් හා කළමනාකරණ මණ්ඩලයේ (Accreditation Board) අධීක්‍ෂණයෙන් සහ අනුමැතියෙන් අනතුරුව එම ගොඩනැඟිල්ල සඳහා ලබා දිය හැකි අවසාන ලකුණු මට්ටමට අදාළ හරිත සහතිකය නිකුත් කෙරේ. 
ලකුණු ගණන 
40 – 49ත් අතර නම් සහතික මට්ටම ද 
ලකුණු ගණන 50 – 59ත් අතර නම් රිදී මට්ටම ද
ලකුණු ගණන 60 – 69ත් අතර නම් රන් මට්ටම ද
ලකුණු ගණන 70ට වැඩි නම් ප්ලැට්නම් මට්ටම ද ලබා දේ.
	වැඩිදුර තොරතුරු සඳහා විමසන්න.
පරිසර හා භූ දර්ශන අංශය
05 වන මහල
නාගරික සංවර්ධන අධිකාරිය
“සෙත්සිරිපාය” ,බත්තරමුල්ල

	දුරකථන අංක 
: 011  - 2875912 / 011 – 2875905
ෆැක්ස් අංකය
: 011 – 2883670
ඊ-මේල්

: greenrating.uda@gmail.com
වෙබ් ලිපිනය :       : http://www.uda.gov.lk/



	
	


